
i-mavzu 0‘quv qurollari. Otlarda birlik va ko'plik

O‘quv qurollari» Otlarda birlik va ko'plik

1-topshiriq. Matnni o‘qing, o‘quv qurollari nomini 
aniqlab, ko'chiring.

Mening o‘quv qurollarim har xil. Hamma o‘quv qurollarimni 
yaxshi va toza saqlayman. Qalamdonimda rangli qalamlar, 
ruchka, o‘chirg‘ich, chizg'ich, qalam ochqich, yelim, qaychi 
bor. Portfelimda darsliklar, daftarlar, qalamdon, rasm daftari, 
mo'yqalam va bo'yoqlar bor.

0‘quv qurollarimdan ko‘pincha maktabda 
va uyda foydalanaman.

Otlar birlik va ко plik shaklida qo'llanadi.
Otlar birlik shaklida Kim? Nima? yoki ko'plik shaklida

Kimlar? Nimalar? so'roqlariga javob bo'ladi.
Masalan: qalam - qalamlar, kitob - kitoblar, bola - bolalar, 
qiz - qizlar.
Ko'plik shakli -lar qo'shimchasi yordamida yasaladi.

2-topshiriq. She’rni ifodali o'qing. She’r nima haqida?

Kitobning degani
Men kitobman, kitobman, 
Bilim sari xitobman.
Kei, to'g'ri yo‘l ko'rsatay, 
Qo'llaringdan yetaklab. 
Awal meni varaqla,

Do'stligimiz sharaflab. 
Gar uqsang, har so'zimda, 
Hikmat turar charaqlab. 
Men kitobman, kitobman, 
Do‘stim, seni kutyapman!

Orif To'xtash



O‘quv qurollari. Otlarda birlik va ko'plik 1-mavzu

1-mashq. Rasmlar asosida savollarga to'g'ri 
javob yozing.

1. Bu nima?
2. Bu kim?
3. Bular kimlar?
4. Bular nimalar?

5. Bu nima?
6. Bu kim?
7. Bular kimlar?
8. Bular nimalar?

Д 2-mashq. Mavzu asosida harflarni to'g'ri joylashtirib, so‘z 
ф hosil qiling. Ular ishtirokida so'z birikmalari tuzing.

qalma, chio‘g‘rich, bikot, malqdnoa, otpelfr, radfat.

Bilim haqida maqol va hikmatli so'zLar.

Bilimdan ortiq boylik yo'q. Bilmasang, bilgandan so‘ra.

Bilak bilan bitmagan, Baxt belgisi - bilim.
Bilim bilan bitar. Bilim - aql chirog'i

Uyga vazifa. 0‘quv qurollarining nomlarini va 
2-topshiriqdagi she’rni yodlang.



2-mavzu O‘quv qurollari. “bilan” bog'lovchisi

O‘quv qurollari. “bilan” boglovchisi

1-topshiriq Matnni o‘qing va tarjima qiling.

Har bir o‘quvchining o‘quv qurollari bo'ladi. Menda ham 
daftar, darslik, qalamdon, rangli qalamlar, chizg'ich, o‘chirg‘ich, 
rangli bo‘yoqlar, yelim, qaychi va rangli qog'ozlar bor.

Men daftarga ruchka bilan yozaman. Darslikni o'qiyman. 
Rasm daftariga rangli qalamlar va bo'yoqlar bilan rasm 
chizaman.

Men hamma o‘quv qurollarimni yaxshi saqlayman.

2-topshiriq Savollarga javob bering. Javob berganingizda 
“ha”, “yo‘q” so‘zlarini qo‘llang.
1. Bu kitobni olsam maylimi?
2. Yangi daftaring bormi?
3. Bu yangi o‘chirg‘ichmi?
4. Senda rangli qalamlar ko'pmi?
5. Akbarda qalam bilan o‘chirg‘ich bormi?

Suhbat.
- Kim qalamni oldi?
- Gulnora qalamni oldi.
- Sen bu rasmni nima bilan chizasan?
- Men bu rasmni rangli bo'yoqlar bilan chizaman.
- Senda qanday darsliklar yo'q?
- Menda hamma darsliklar bor.

O‘quv qurollari. “bilan” bog'lovchisi 2-mavzu

1-mashq. Berilgan so'zlardan foydalanib, 
gaplarning davomini yozing.

Namuna: Men ruchka bilan yozyapman.
Men qalamlar bilanC/Ж^^//^^ 
Men mo'yqalam bilan &4ty^^ 
Men o‘chirg‘ich bilan J^№b^pm(k/1
Men qalam ochqich bilan qalamning uchini ^УШ^уШЙЛ
Men qaychi bilan U.2/Zy^/%^ ^ ^

Foydalanish uchun. so'zlar: bo'yayapman, qirqyapman, chizyapman, 
ochyaprnan, o'chiryapman.

Eslab qoling!
* “bilan” bog'lovchisi gaplarda so'zlarni bog'lash uchun 

qo'llanadi.
Masalan: qalam bilan ruchka, yelim bilan qaychi.

Boshqotirma. Boshqotirmani to‘g‘ri yechsangiz, o‘quv 
qurollarining nomi hosil bo'ladi.

2-mashq. Berilgan so'zlarning xatolarini topib, daftarga 
yozing.
Rosm davtar, ko'ndalik, qalamdo'n, qayji, kitop, portvel.

Uyga vazifa. 1-topshiriqdagi matnni o'qing va lug'atda 
berilgan so'zlarni yodlang.

